
XEMPJU GHAS-SACERDOTI

Ghalkemm, meta fil-Vangelu (Gw 11:45-56) li ghadu kif thabbrilna San Gwann jghid li 1-
Lhud marru ghand Marija, oht Lazzru, u jibga’ ma jsemmi xejn dwar Marta, ma nistghux
nifirduhom minn xulxin — il-kontemplazzjoni u l-azzjoni jimxu dejjem flimkien. Kif tosserva
Santa Tereza ta’ Avila, “meta nilqghu lill-Mulej u jkun irid jogghod maghna, jehtieg li Marija
u Marta jiftiehmu. Marija kif setghet taghtih jiekol jekk ohtha ma tghinhiex? Lill-Mulej
jipprovdulu x’jiekol meta 1-bnedmin jaghmlu I-possibbli biex jirbhu l-erwieh ghalih, li meta
jsalvaw, jaghtuh gima ghal dejjem” (II-Kastell Interjuri, VII, iv, 12-13).

Kif osserva San Pawlu VI fl-omelija li ghamel meta ddikjara lil Santa Tereza ta’ Avila Duttur
tal-Knisja, is-sigriet tad-duttrina taghha kien li “l-qdusija tal-hajja kkonsagrata kienet il-
kontemplazzjoni simultanjament impenjata fl-azzjoni”. Meta kellem lill-kleru f’Bogota
(1968) huwa fisser li bhala effett tal-ordinazzjoni taghhom, il-mentalita, l-ispiritwalita u 1-
attivita taghhom bhala presbiteri jkollhom “polarizzazjoni doppja lejn zewg oggetti li huma
prezenti simultanjament: Alla u l1-bniedem”."

Hsieb jixxiebah jespremih il-Papa Frangisku meta jikteb li “nkunu qaddisin ma jfissirx
nillustraw ghajnejna f’taparsi estasi. San Gwanni Pawlu II qalilna li ‘jekk inkunu bdejna
tassew mill-gdid mill-kontemplazzjoni ta’ Kristu, jehtieg narawh l-aktar fl-ucuh ta’ dawk li
fihom ried jara lilu nnifsu’” (Ifirhu u thennew, 96).

Meta llum ingbarna bhala presbiterju djocesan fuq il-fdalijiet tal-Qaddej ta’ Alla Dun Mikiel
Attard biex inroddu hajr lil Alla ghax sittin sena ilu sieheb lil dan huna fis-sacerdozju
ministerjali ta’ Kristu, nixtieq nipproponih bhala xempju ghalina ta’ sacerdot kontemplattiv
fl-azzjoni. Dak li spiritwalment jiddistingwi lil Dun Mikiel ma humiex biss il-virtujiet umani,
Insara u anki sacerdotali, imma fuq kollox il-hidma tal-Ispirtu s-Santu fih. Alla jghammar
fina permezz tal-azzjoni tal-Ispirtu s-Santu. Normalment Alla ma jfittixx persuni bi
kwalitajiet straordinarji, imma persuni docli u disponibbli li jhallu I-Ispirtu jahdem bil-hiliet
ordinarji taghhom. Dan sehh fil-kaz ta’ Dun Mikiel: sacerdot semplic¢i, b’formazzjoni umana
u teologika ordinarja, u fuq kollox dghajjef u marid, imma fl-istess waqt intuwittiv, profetiku,
kuraggjuz, jissogra, generuz, skomdu (anki ghall-gerarkija), umli u kreattiv.

Inhossni komdu niddeskrivi lil Dun Mikiel bhala “kontemplattiv’ mhux ghax kellu x-xewqa
li jwaqgaf monasteru tal-kontemplazzjoni qrib is-Santwarju Ta’ Pinu u sejjah lilu nnifsu
“monaku”,” imma ghax meta naqgra kitbietu® nara li hu letteralment kien jghix fil-kumpanija
ta’ Gesu. Kien konvint li Alla jhobbu: “II-Mulej Gesu tant ihobbna u tant hu omnipotenti li

minn dak li hu negattiv (hazin, dnub) johrog il-pozittiv, il-qdusija u s-salvazzjoni” (25 ta’

Novembru 1983). Ma nghidx li Dun Mikiel kien jaf dwar Gest, imma kien jaf lil Gest, u dan
frott tar-relazzjoni intima li kellu mieghu. F’ittra lill-editur 1i Dun Mikiel kiteb f’Settembru
1983 huwa jibda hekk: “Kristu huwa haj. Qieghed fostna u kontinwament joffrilna d-dawl, 1-
ghajnuna u I-helsien mill-injoranza, il-pessimizmu, id-dlam tal-mohh u l-qalb, mid-dnub, biex
imbaghad naslu ghall-climax ta’ dan il-helsien integru u mill-infern nidhlu 1-Genna”.

Ix-xewqa ta’ Dun Mikiel kienet li jkun haga wahda ma’ Gest kemm biex tikber fih “is-sura
ta’ Kristu”, biex jaghmel “ir-rieda tal-Missier”, kif ukoll biex jikseb “frott sopranaturali u
psikologiku”. Huwa kien konvint li din l-esperjenza ssib il-milja taghha “issa u hawn” fl-
attwazzjoni kontemporanja tal-misteru tal-Ghid fil-hajja tieghu. Sintesi ta’ din l-ispiritwalita
tinstab f’riflessjoni-appell li huwa ghamel ghar-Randan fl-1984: “Is-sofferenza, nittama fil-
gawwa tal-Grazzja, toffrili ¢-cans gholi 1i naghmel mhux biss (b’kelma psikologika)
‘empathy’ izda wisq aktar (b’kelma Latina biblika) ‘simul crucifigi’ ma’ Gesu msallab, u
allura jixragli t-titlu ta’ ‘alter Christus’ u nattwa l-‘cumresuscitere’ ma’ Gesl Kristu. Dan 1-
irxoxt jitwettaq issa fir-Randan/Ghid 1984 u hawn Ghawdex bhala parti mill-process tal-pjan
tas-salvazzjoni li 1-Mulej Gesu ghandu ghalija, sakemm l-Ispirtu Qaddis iwassalni sal-
Qawmien universali. L-irxoxt tieghi jitwettaq ‘issa u hawn’ ghaliex jien nemmen li permezz
ta’ din is-sofferenza morali, ikkawzata mic-cirkustanzi ta’ bhalissa, maghqud bil-Fidi ma’
Gesu (il-Mulej haj fostna fin-Nadur, f’Ghawdex, f’Malta, fl-Atti Liturgici, bhalma huwa r-
Randan), tikber fija s-sura ta’ Kristu, nippurifika minn dnubieti u nimmatura fl-ghaqda tieghi
mar-rieda tal-Missier. Din l-ghaqda spiritwali mas-Sinjur Alla hi 1-bazi soda tal-paci tal-qalb,
hena tar-ruh, ottimizmu san u konkret, u frott iehor sopranaturali u psikologiku li jigi biss
mill-misteru tal-Ghid”.

Espressjonijiet ohra li jikkonfermaw kemm il-passjoni, il-mewt u I-qawmien tal-Mulej kienu
tema centrali fl-ispiritwalita ta’ Dun Mikiel insibuhom f’ittra ohra li huwa kiteb f’Settembru
1983, fejn jistieden ragel li kien ghaddej minn mumenti difficli biex “isaqqi s-sehem tieghu
fil-Moviment tal-Haddiema bis-sagrifi¢¢ju, jigi mnejn jigi, imbasta fl-ispirtu tal-Misteru
Paskwali, jigifieri maghqud u ‘donnu tellief’ ma’ Gesu msallab izda rebbieh tal-paci tal-qalb,
gdusija, hena u mertu spiritwali u konsolazzjonijiet ohra, issa u iktar fil-punt tal-mewt ma’
Kristu Rxuxtat” (21 ta’ Settembru 1983).

F’ittra ohra li harbex fil-5 ta’ Settembru 1983 huwa jistqarr hekk: “Mela lilna li ged insofru,
il-kumment ta’ Beda jaghmlilna kuragg u jistedinna nippurifikaw izjed l-intenzjoni halli
jkollna I-konsolazzjoni spiritwali li geghdin insofru ghal Kristu. Ejjew nitgaddsu permezz ta’
dawn i¢-cirkustanzi: bil-fidi, flok li nwahhlu fil-policies tal-awtorita ¢ivili, flok nilmentaw
minn persuni, gurnali, xandir...; ejjew naccettaw kollox (taghjir, ingustizzji, nofs veritajiet
jew gideb, ingratitudni...) bhala ‘I-kal¢i tal-Missier’ (u mhux ta’ Pilatu, Anna, Guda...)”.

Ma nghidx 1li Dun Mikiel kien jitlob, imma li hajtu kienet talba bla waqfien, u kien hemm
wagtiet fejn f’certi cirkustanzi kien jitlob b’hegga aktar mis-soltu (17 ta’ Ottubru 1983). Kien
konvint li “prayers always work in a way or another. Jien personalment spiss ninvista dan it-
tempju (Ta’ Pinu), perezempju gabel nibda x-xoghol fis-Seminarju, gabel u wara li nsiefer,
meta rrid niddeciedi xi decizjoni importanti f’hajti, fl-inkwiet personali jew familjari... Mhux
dejjem qlajt preciz dak li tlabt u kelli t-tbatijiet tieghi fil-hajja. F’dawn it-tnax-il sena darbtjen
gejt imdahhal fl-Isptar St Vincent f’Melbourne, 1-Awstralja, darbtejn f’St Lukes, Malta, u



darbtejn fi Craig, Ghawdex, s’issa; il-karozza waqghetli 1-bahar fiz-Zewwieqa, l-Imgarr,
Ghawdex... Izda nistqarr li dejjem hrigt b’xi mod sodisfatt minn Ta’ Pinu u fhimt li Gest
jhobbni” (17 ta’ Settembru 1983). Huwa jikteb li “kif naghmel is-soltu nhar ta’ Erbgha, 1-
iktar illum, 10 ta’ Awwissu, Festa ta’ San Lawrenz, offrejt it-talb u 1-hidma kollha tal-
gurnata bhala talba (bl-intercessjoni ta’ San Guzepp) lill-Mulej Gesli sabiex il-problemi
socjali ta’ pajjizna jigu mahlula skont it-taghlim socjali tal-Knisja” (5 ta’ Lulju 1983).

Mill-ittri lill-editur li kien jippubblika, jidher li wahda mill-ghejun ewlenin li minnhom kien
jixrob Dun Mikiel kienet il-liturgija tal-Knisja. Ghal Dun Mikiel verament il-liturgija kienet
tintroducih fil-misteru ta’ Alla; il-liturgija kienet ghalih hajja u dawl biex imidd il-passi
tieghu fil-pellegrinagg tal-fidi. Altru li Dun Mikiel ma kienx funzjonarju! Kitbietu juru li
f’hajtu ma kienx hemm gasma bejn il-liturgija ¢celebrata u dik mghixa. F’dan il-kuntest
bizzejjed insemmi zewg siltiet 1i huwa kiteb: “Gestl jwettaq dan (jieqaf maghna) fost 1-ohrajn
u principalment permezz tal-Liturgija li hija l-kanal, ‘pipe’, ‘link’... ta’ grazzji, ghajnuniet,
ispirazzjonijiet, gawwa, qdusija, inkuraggiment..., b’mod ordinarju u kostanti (kuljum) li
Gesl jaghtina permezz tal-Knisja tieghu, anki dik Maltija... Min ghandu 1-fidi fil-Liturgija
tal-Knisja, u allura f’Gesti Hellies u Redentur, jaccetta dawn is-siltiet bhala dawl tal-Ispirtu s-
Santu u vitamina jew droga spiritwali fil-ministeru u karizma tal-formazzjoni ¢ivika u
religjuza” (3 ta’ Settembru 1983). F’ittra ohra huwa jikteb: “L-Animatur ewlieni tal-Liturgija
hu l-Ispirtu Santu u ¢-centru huwa Gest bil-Misteru tal-Ghid tieghu u taghna maghqudin
mieghu bil-fidi permezz tal-Knisja. L-Ispirtu Santu u Gestt huma Alla haj. Allura I-Liturgija
accettata b’qalb distakkata, bi spirtu umli ta’ talb dejjem u b’mod regolari, twasslilna
messaggi hajjin, attwali ghac-cirkustanzi u bzonnijiet taghna u effikac¢i” (20 ta’ Ottubru
1983).

Li fil-hajja ta’ Dun Mikiel il-liturgija u l-appostolat kienu zewg mumenti dipendenti minn
xulxin jixhdu 1-fatt li kien normali ghalih li jdawwal certi grajjiet tal-istorja b’dak li jkun
“talab” jew ahjar “tnebbah bih” waqt il-Liturgija tas-Sighat, li mhix biss bhala opus Dei
imma wkoll locus Dei. Fil-fatt, skont it-teologu Max Thurian, il-liturgija hija
kontemplazzjoni tal-misteru.

Naghti xi ezempji.

Lil dawk li kellhom “kunflitt tal-kuxjenza dwar il-fidi Kattolika”, “(noffrilhom) l-ahhar
prietka li San Fidel ta’ Simaringen ghamel gabel ha I-martirju; it-tifkira ta’ dan il-qaddis issir
fl-24 ta April u din is-sena habtet il-Hadd li ghadda” (29 ta’ April 1983).

Fittra 1i dehret fit-28 ta’ Gunju 1983 huwa jghid hekk: “Fit-22 ta’ Gunju saret it-Tifkira
liturgika ta’ San Gwann Fisher u San Tumas More... FI-Uffi¢¢ju tal-Qari tal-Liturgija tas-
Sighat insibu parti mill-ittra li San Tumas More kiteb fil-habs lil bintu Margaret. Ippermettili
nagsam mal-qarrejja tieghek l-ottimizmu u l-fiducja fil-Mulej Gesu (li nisslu fugi dawn iz-
zewg sentenzi li ser nikkwota) b’tama u talba biex 1-Ispirtu Santu jaghti l-istess frott lil kull
Malti u Ghawdxi li b’xi mod huwa mnikket”.

F’ittra ohra huwa jikteb hekk: “Bhala talba ghalihom lil Gesl bl-intercessjoni ta’ San
Ludoviku u tal-Madonna Ta’ Pinu, noffri dan il-messagg tal-liturgija u allura ta’ Gesu. Fil-



Liturgija tal-Qari tal-25 ta’ Awwissu grajna parti mit-testment spiritwali ta’ San Ludoviku...
lil ibnu successur tieghu [u jikkwota]. Fl-istess gurnata stajna ghamilna t-Tifkira ta’ San
Guzepp de Calasanz... F’parti minn ittra li kiteb dan il-qaddis li 1-Knisja fil-liturgija taghha
offritilna, insibu messagg attwali ghac¢-cirkustanzi ta’ pajjizna... Nistieden lil kull min jaghti
sehem fl-edukazzjoni religjuza jimmeditaw din is-silta li tinsab fil-Liturgija tal-Qari, u jiehdu
d-dawl, il-kuragg ta’ Gesu halli jaghmlu kollox f’ghagda mieghu specjalment fl-intenzjoni
retta [jikkwota silta]” (3 ta’ Settembru 1983). Ninnota li ghalkemm meta fl-istess jum jahbtu
zewg tifkiriet wiehed jista’ jaghzel wahda minnhom, jidher li Dun Mikiel kien jimmedita 1-
lezzjoni agjografika tat-tnejn — imbaghad gieli jkun hemm presbiteri li huma minimalisti jew
forsi wkoll ma jghidu xejn.

F’ittra ohra Dun Mikiel jaghmel referenza ghat-Tifkira tal-Martirju ta’ San Gwann Battista u
jghid: “Fl-Ufficcju tal-Qari (Vol. VIII, 177) San Beda Venerabbli ghamel kumment... Din il-
konkluzjoni li ghamel San Beda galadarba accettata u pprezentata fil-Liturgija tal-Knisja, jien
nemmen li hi messagg mill-Mulej Gesu (i¢-¢entru u r-Ras ta’ kull azzjoni liturgika) ghalina -
Maltin u 1-Ghawdxin kollha” (5 ta’ Settembru 1983).

Hassejt li f’dan l-anniversarju nagsam maghkom dawn il-ftit riflessjonijiet, partikularment
dawk li huma ipsissima verba Servi Dei, mhux biss biex inkomplu napprezzaw l-azzjoni tal-
Ispirtu ta’ Alla f’dan is-sacerdot genwin, imma wkoll biex l-ezempji tieghu, jekk ma
jcanfruniex, almenu jistimulawna halli nirrevedu ftit il-hajja Nisranija u ministerjali taghna
billi nergghu niskopru l-kordinati tal-ministeru sacerdotali li huma l-kontemplazzjoni u 1-
hajja attiva — “kontemplazzjoni simultanjament impenjata fl-azzjoni”. Ghalina t-talb huwa
1-“power house” (biex nuza frazi li sikwit kienet tkun fuq fomm Dun Mikiel) — jekk dan ic-
centru tal-energija jaghlaq, nistghu nnizzlu x-shutters fuq is-sacerdozju taghna. Il-hajja tat-
talb ghandha mhux biss tintroduc¢ina fil-Misteru Paskwali, imma wkoll fil-misteru tal-
bnedmin li niltagghu maghhom fuq it-territorju taghhom. Inhoss li hija urgenza ghalina s-
sacerdoti li nergghu mmorru ghall-essenzjal kif kien fil-kaz tal-Qaddej ta’ Alla Dun Mikiel.



